
AMURRIOKO UDALA

Dirulaguntza deialdia, muturreko zaurgarritasun egoeran dauden herrialdeetatik 2025ean eto-
rritako adingabeentzako udako harrera programetarako

BDNS (ldentif.): 860641.

Bat etorriz Dirulaguntzei buruzko azaroaren 17ko 38/2003 Lege Orokorrak 17.3.b eta 20.8.a arti-
kuluetan jasotakoarekin, deialdiaren laburpena argitaratzen da. Deialdiaren testu osoa Dirula-

guntzen Datu Base Nazionalean dago ikusgai: https:/www.infosubvenciones.es/bdnstrans/GE/es/
convocatoria/860641.

Dirulaguntzei buruzko azaroaren 17ko 38/2003 Lege Orokorrak 17.3.b eta 20.8.a artikuluetan
aurreikusitakoarekin bat etorriz, deialdiaren laburpena argitaratzen da. Deialdiaren testu osoa Diru-
laguntzen Datu Base Nazionalean dago ikusgai (http:/www.pap.minhap.gob.es/bdnstrans/index):

Lehenengoa. Onuradunak

Dirulaguntzak eskatu ahal izango dituzte deialdiaren xedearekin bat datozen jarduerak egiten
dituzten irabazteko xederik gabeko erakunde, elkarte eta entitateek, betekizun hauek betez gero:

a) Kasuan kasuko erregistroan formalki eratuta eta inskribatuta egotea, gutxienez eskaerak
aurkezteko epea amaitu baino urtebete lehenagotik.

b) Euskal Autonomia Erkidegoan egoitza nagusia edo ordezkaritza iraunkorra edukitzea.

Ordezkaritza iraunkortzat hartuko da baldin eta kasuan kasuko erakundeak agiri bidez frogatu
ahal badu Euskal Autonomia Erkidegoan gizarte oinarria (bazkideak, boluntarioak edo antzekoak)
duten egitura esanguratsuak dituela. Ordezkaritza iraunkorrak bere gain hartuko du eskaerak
aurkezteko erantzukizun zuzena, eta proiektuaren agiri multzoa, kontabilitatea eta kudeaketa par-
tekatua Euskal Autonomia Erkidegoko bulegoan izateko konpromisoa. Proiektuaren kudeaketa
partekatua izango da hauetan parte hartzea: proiektuaren identifikazioa, formulazioa, jarraipena
eta ebaluazioa.

c) Amurrioko Udalak finantzatu baditu aurreko deialdietan, proiektu horien kasuan kasuko
likidazioak eta jarraipen txostenak ezarritako baldintzak beteta eta epealdiaren barruan aurkez-
tuta egon behar dira.

d) Deialdiaren xedearekin bat datozen jarduerak egiten eskarmentua dutela frogatzea, baita
programatzen diren eta finantza laguntza jasotzen duten proiektuak gauzatzeko gaitasuna ere.

e) Gaitasuna edukitzea elkartasuna mugiarazteko, bere baliabideak eta baliabide pribatuak
sortzeko nahiz beste instituzio edota erakundeetatik finantza laguntzak eskuratzeko.

Oinarri honen lehen paragrafoan aipatutako entitateek ezin dute eskatu dirulaguntzarik,
baldin eta estatutuak, egoera juridiko diplomatikoa edo beste inguruabarren bat dela-eta ezin
badute bete oinarri hauetan ezarritakoa eta, zehazkiago, 10. eta 12. oinarriek ezarritakoa.

Deialdi honetatik kanpo geratzen dira, beren-beregi, izaera publikoko instituzioak edota
erakundeak eta aurrezki erakundeak, baita irabazteko xedea duten enpresa eta bestelako era-
kundeak ere.

Arrazoi humanitarioengatiko oporraldietatik kanpoko aldi baterako harrerarako dirulaguntza
eskatu ahal izango dute honako baldintza hauek betetzen dituzten familiek:

a) Irabazteko xederik gabeko antolakundeek sustatutako oporraldietako harrera programetan
parte hartu izana lehenago.

b) Programa horien bitartez, arrazoi humanitarioengatik zuzenean sustatzen duten harrera-
ren gai den adin txikikoa etxean hartu izana lehenago.

c) Eskumena duen administrazioaren adostasuna izatea (Araban, Arabako Foru Aldundia-
rena, bertako Adingabeen Kontseiluaren bitartez).

d) Aurreko kasuetan egon eta adin nagusitasuna betetzen duten adingabeei dagokionez,
laguntza ekonomikoa eskatzeko epea hogeita hiru urtera arte luzatu ahal izango da, baldin eta
gazte horiek hasierako harrera familiaren ardurapean jarraitzen badute harreran, diru sarrera
propiorik ez badute eta Espainian laurogeita hamar egun baino gehiago egotea ahalbidetzen
dien ikasketa bisa badute, eta Espainian baimendutako irakaskuntza zentro batean ikasketak
egiten ari badira edo titulu bat edo ikasketa ziurtagiri bat lortzeko programa oso bat egiteko
onartu badituzte.

Hala eta guztiz ere, oro har, dirulaguntza baten onuradun izan nahi dutenek Dirulaguntzei
buruzko azaroaren 17ko 38/2003 Lege Orokorraren 13. artikuluan eta hurrengoetan ezarritako
betekizunak bete behar dituzte, bai eta lege horri egindako aldaketetan jasotakoak ere, Sektore
Publikoa arrazionalizatzeko eta administrazioa eraberritzeko beste zenbait neurriri buruzko irai-
laren 16ko 15/2014 Legearen 30. artikuluan jasoak.

Bigarrena. Xedea

Deialdi honen helburua da muturreko zaurgarritasun egoeran dauden herrialdeetatik etorri-
tako umeak oporraldietan Amurrioko udalerrian eta bertako familietan hartzeko programetarako
2025eko dirulaguntzak arautzea, norgehiagoka bidez.

Hirugarrena. Oinarri arautzaileak

Dirulaguntza hauek arautzen dituzten oinarriak Amurrioko Udalbatzak 2025eko martxoaren
13an hartutako erabaki baten bidez onetsi ziren, dirulaguntzak arautzen dituzten gainerako
oinarriekin batera, eta urte bereko apirilaren 16ko ALHAOnN (44. zenbakia) argitaratu zen haien
behin betiko onespena, bai eta haien eduki osoa ere.

Laugarrena. Zenbatekoa
Deialdia 8.000,00 eurorekin dago hornituta.
Bosgarrena. Eskaerak aurkezteko epea

30 egun natural, deialdia ALHAOn argitaratu eta hurrengo egunetik aurrera.

Amurrio, 2025eko urriaren 6a

Alkatea
JOSE RAMON MOLINUEVO LANA

